
DA BA NACHJBIA llayakcha'on,
lliaz dayubre, na llega bal da ka’
sjallia le to kwen ke dan ba
nachjbia wllopen. Gan nioj yoyte
da ka' ba nachjbia ke doxhente
latj gan nbanle siten, kone yoyte
yell, na yell ga sjalla be’'nn line’ to
di’ll ke ake’, na yell gan sjalla
be’'nn gasj raw yell-liw ke siten

Lengua indigena o agrupacion linguistica y Autodenominacion

Zapoteco

Variante linguistica y Autodenominacion
Zapoteco serrano, del sureste o didza shon /
dilla xidza / dishurash / diya xhon




BE'NN LLIRAW LLNEBIA
GA SJALLA AKE’ LLAKREN AKE’ LLGO AKE’ XNEZE KONE BE'NNEN LLIRAW LLNEBIAN

DA BA NACHJBIA llayakcha’on, lliaz dayubre, na llega bal da ka’ sjallia le to kwen ke dan ba
nachjbia wllopen. Gan nioj yoyte da ka’ ba nachjbia ke doxhente latj gan nbanle siten, kone yoyte
yell, na yell ga sjalla be’nn line’ to di’'ll ke ake’, na yell gan sjalla be’nn gasj raw yell-liw ke siten.

Na Llwe gan sjallia di’ll ki nyichen to sey ga da to bsia nyinba to bele, na lliateba to raw biakux, na
ren ki: Yell xhen da sjanak tuze gan sjalla yoyte be’nn sit ake’.- Be'nn linebia doxhente gan nbane
sit.

ANDRES MANUEL LOPEZ OBRADOR, be’'nn lliraw linebia yell xhen da sjanak tuze gan sjalla
yoyte be’'nn sit ake’, llixjwere be’'nn yell ke’e ka’:

Gan de yel baran gan sjalla ake’ tuze gan ligu ake’ xnezen, ba bdixjwe akre nada’ da ki
DA BA NACHJBIA

“GAN SJALLA AKE’ LLNEBIA AKE’ YELL XHEN KA’ NAK TUZE GAN SJALLA YOYTE BE’'NN
SIT AKE’, LLWEN LATJ KE DAN BA YO RALLNA AKEN RAW TO KWEN DA BA NACHJBIA TO
GAYOA CHINALLOA GAN NIOJ YOYTE DA KA’ BA NACHJBIA KE DOXHENTE LATJ GAN
NBANLE SITEN, YOY AKTE TUZE KE BE AKE' XTILLE KE BA BRU’ AKE’ XNEZE KAN
SUKWEXH AKE’ YELL XHEN KA', NA YELL XHEN KE SIT LLIXJWE AKRE KE BA BAYONCHAO
AKE’, NA BA BCHIS AKE’ DAYUBRE, NA BA BAKA AKE’ BAL DA KA’ SJALLIA LE TO KWEN
DA BA NACHJBIA WLLOPEN GAN SJALLA YOYTE DA KA’ BA NACHJBIA KE DOXHENTE
GAN NBANLE SITEN. NA BE'NN KA’ SUALLA YELL, LATJ GAS JALLA BENN GURJKSE GANA',
NA GAN SJALLA BE’'NN GASJ KA’

To kwen da ba nachjbia Tuze. Ba balla gan sjallia bnes da nell, da wllope, da wdape, da
wgayen; na gan sjallia daki |, Il, lll, IV, na da ka’ ze biazen, V, VII, VIIl da naw daki da nun len txhen
A; bnes nell, da wllope na da wyone, na da kub ka’ I, II, lll, IV, V, VI, VII, VIIl na da wdape dan ze
kullre bnes ka’ B; na bnes nell ke dan ze kullre da naw daki da nun len txhen C; na biaz ye to bnes
ke da wllopeke dani ll, na da ki V, VI, VIl na ki zajze aken, bnes wyonen ke dan ze bayakcha’on
ke VIII, na daki XlI, Xlll dan ze kullre da naw daki da nun len txhen A; to bnes ke da wllope ke dani
[, na da ki yela ll, lll, VI, X, XV na zajze aken kone dan ze kullre da naw daki da nun len txhen B;
na bnes wllope, wyone ke dan ze kullre da naw daki da nun len txhen C; na yeto da ze kullre bnes
da naw daki da nun len txhen D; na baka aken raw da wllope bnes ke dani VI, na yeto dan ze
trase ke dan ze kullre ke bnezen da naw daki da nun len txhen A; na doxhente da naw daki da
nun len txhen wllopen gan llia xne’ doxhente dan ba nachjbia ke doxhente gan nbanle siten nench
llaganen kan zajzen ni:

To kwen da ba nachjbia wllope. Latj yell-liw gan nbanle siten naken tuze na nutno gak wala
len, na len naken to da lliw xhen ke yell ka’ ke zubexh ake’, na ke da naw ake’ llun ake’.



Latj yell-l’'on napen dazan da naw ake’ llun ake’, na ke ngu ake’ xneze ke zubexh ake’, na
napen dazan latj ga sjalla be’nn gurjse gana’, na dazan kwen ke di’ll Ine’ ake’ yell gan gurj aken,
na dan llun le ake’ tuze kan bine’ wlan ake’ latjen nunchi aken, na dan ba ngu ake’ xneze ke lIbaj
korchis ke ake’, ke llitiren ake’ mell, nuchi ake’ da nap ake’, na ke da naw ake’ llun ake’, ke di’ll
lIne’ ake’, na yel sin ke ake’.

Sjanak aken yell ga gurj akse na nak ake’ tuze ke ngu ake’ xnese ke llitiren ake’ xmell aken, ke
da sjade ke ake’, ke da naw ake’ llun ake’, ke da nes akre na len liroen ke nak ake’ dogarj ga sjalla
be’nn gurjkse gana’, naken to latj yell-liw ga llazakren ga sjalla korchis na ke da ba bdichjbia ake’,
na ke da naw ake’ llun ake’.

Na de latj ke be’nn yell ka’ gurjkse rawen ke gun ake’ kwej ake’ korchis ke ake’, ke waslliw ake’
xmell aken, ke ko ake’ xneze ke su kwexh ake’, na ke da sjanap ake’ na bi gak wchix ke be’'nn
sjalla gayubre kon kan ba nak dan ba nachjbian, na da nekse kwin be’nn ka’ sjalla latj gan zajzu
aken. Na yezak akre yell ka’, na latj gan sjlla be’nn ka’ gurjse gana’ de gun ake’ kan ba nioj le
bnes ka’ ba da trase ke to kwen da ba nachjbia, di’'ll da line’ ake’, na ke zu bexh ake’ gan zajzu
aken na wazak akren ke to Yell gas jalla be’nn gurjse gana’.

Llezaken yell ka’, na latj gan sjalla be’nn ka’ gurjse gana’ ke lleyal gun korchis ka’ raw rall aken,
na ke lleyal gun ake’ dalixhej, na kone da sjanak ke ake’.

A. Esta Constitucion reconoce y garantiza el derecho de los pueblos y las comunidades
indigenas a la libre determinacion y, en consecuencia, a la autonomia para:

I.  Gun ake’ kon kan nak dan ba be ake’ xtillen, na naken txhen gan nioj yoyte da ka’
ba nachjbia ke doxhente latj gan nbanle siten dan ba bdichjbia ke koej ake’ korchis
ke ake’ gan sjalla aken, na ke su kwexh ake’ kone da ka’ sjanap aken, na da ka’ naw
ake’ llun aken, ke bellne’ ake’, da nes akre le naken ke kwinkse yellen.

II.  Gun ake’, na kwej ake’ rawe kan zu bexh aken, na ko ake’ xneze dazed da llak to
loeze na gap ake’ baran gan nioj yoyte da ka’ ba nachjbia ke doxhente latj gan nbanle
siten, na gap ake’ baran da sjanak ke torazllo ke lla’ gujtello, na naken da braw gat
yel baran ke nor ka’. Dan ba nachjbian llwen latj ke korchis ka’ gan linebia aken gun
ake’ yel korchis.

Latj gan sjalla be’'nn ka’ gurse gana’ de walarao ake’ dazed ka’ sjade raw ralla ken
kon kan nak kan zubexh yell ka’, na latj gan sjallakse be’nn ka’ gurj rawen kon kan
nak gan nioj yoyte da ka’ ba nachjbia ke doxhente latj gan nbanle siten.

[ll.  Kwejllo korchis kello o cha be’'nn bi da wayale gunee kon kan ba yo xnezen dan ba
bdichjbia ake’ to loezen, na de latj ke nor ka’, na be’nn biew ka’ si ake’ banez kwej
ake’ nuxha llazrall ake’ o cha wayalkse kwin ake’, na rebze de latj ke ake’ na gap

ake’ baran kan ba yo xneze latj yell-liw gan zu aken, latj yell-liw xhen ka’ na yell xhen
ke siten, na yell dao ka’ kan gun ake’ kwej korchis ke ake’ ka’.

Gapchi ake’, na waslliw ake’ da nap ake’, na ke naw ake’ llun ake’, na yel sin da nes
akre’, na llin da ben be’nn gur ka’, na da bkoan be’nn gur ka’, na Ini’ ake’, na ke llej
llaw ake’, na wakoell, ke zubexh ake’, llin da llun ake’ kone niana ake’, yo’ ke ake’ da
nake ke dogarj raw yellen kon kan nak dan ba nioj dan ba nachjbian.

Chixjwe akre, na wzarj ake’, wsed ake’ na ne’ ake’ di’llen gurjren aken kon kan zu
bexh aken latj yell-liw gan zu aken, kan ba bne korchis ka’ ligu xneze ke gunlen ake’
llin, na ke wroe wsed akre xtill aken no lo yo’ xkwer ka’, na latj ga lladup llallay be’nn.

Aken txhen gan llayull da to kwen dan ba nachjbia chonnen, kan bayo xneze ke
xkwer ka’ nench wayumbien da ka’ liroe ke zubexh ake’ latj yell-li'on, na da ka’ liroe
lIsed ake’ da nake ke ake’ raw yell ke ake’ ka’.

Waslliw ake’, na wroe akre dan ban nes akren, ko ake’ Itip. Na wchab ake’ xmell wrall
ke ake’ ka’, na ga llakren ake’ ket ba bzurao noe’e bda’on, na ket lizo to bdao, na ket
ba bayull bzo bda’on, na llak wayakcheorall noren dan ba bie’e bda’on. Wazak akre
be’nn ka’ llun xchin len, ke yel sin da banes akre, na ke wazoa ake’ be’'nn ka’ wen.

Gonchi ake’ ya’ yeo ka’ na da ka’ sjalla loen, na yell-liw gan nban akre, na leskse ka’
latj ga lljarao ake’ dan ba bazake korchis ka’ kon kan nak dan ba nachjbian dan
llwalen gani’.

Gat latj ke ake’ gat yell-liw ke ake’ kon kan nak dan ba nioj le xne’ dan ba nachjbia
ke doxhente siten, kon kan ba ngu ake’ xneze dani, na de latj ke be’nn yubre o cha
be’nn ka’ sjallakse raw yellen, na si ake’ banes da ka’ sjade yell gan ba zajzu aken
kon kan ba nak dan nioj le xne’ dan ba nachjbia ke doxhente siten. Na Yell ka’ gak
ake’ txhen kan ba nak da ka’ ba bdichjbia aken.

Kwej ake’ korchis raw yell gan gurj aken, be’nn ko xneze raw rall aken na rebze gat
latj ke ake’ ke be’nn biew ake’, na nor ake’ kon kan ba zu bex aken kan nak da ka’
ba nachjbia raw yoyte latj yell xhen ka’ nbanle siten na wayonbie akre dan de lat ke
be’nn nach ka’ nench’na kwej ake’ rawe gan linebia aken.

Baka ake’ bnes ka’

Yelwak dan nap ake’ raw latj yell-liw ke siten nench’na gun ake’ yel korchis gan ba
nban akren. Nench llwen latj ke ake’ wkoej ake’ dan nake ke aken raw yoyte yel
korchis da gun ake’ rawen ke be’nn toraz o cha ke txhonj be’'nn, nade gap ake’ baran
kan zubexh aken dan llroe kan naw ake’ llun aken na gap ake’ baran kan nak dan
ba nioj le xne’ dan ba nachjbia ke doxhente siten.

Be’'nn ka’ gurjse gana’ deteze de latj ke ake’ wzenina be’nn wde xtill ake’, na be’nn
llaxill di’'ll ake’, be’nn akren le ake’ gan llak yel korchisen nench’na gakren ake’ gat
to yel korchis da nak dalixhej, na be’nn nsed da wtane ake’ nench gap ake’ baran
nor ka’, na be’nn biew nench gak ake’ rebze, na tuze ke gun akre le ake’, na be’nn
nsed gakre ke zubex be’'nn yell ake’ ga line’ ake’ xtill ake’ latj yell-li'on.

Wayirjllo na gunllo da gun wen ke yoytello kone yoyte da ka’ sjanapllo, ke da nawllo
llunllo, ke da nezello le naken da lireon naken dogarj ke yell, na gap ake’ baran da
sjade rawen, ke ya’' yeo ake’, bayix ake’ kon kan ba nak da ka’ ba nachjbian.

Na de wnab akre be’'nn yell ka’ keten chichjbia ake’ da ka’, cha naken da gun wen o
cha naken da bi gun wen ke be’nn yell, na we ake’ xtille nench’na cho xneze da ka’
ba llwia ake’ chichjbia aken.

Dan wnab akre be’nn ka’ gurjkse raw yell ka’ nench’na gap ake’ baran da sjanake
ke ake’ raw yelnban ke ake’, raw yell ka’ gan sjalla be’nn ka’ gurse raw rall aken, na
llezaken yell ka’ gan ba nioj le dan ba nachjbia ke doxhente siten.

Katen dan yen akre chichjbia aken, na guren gukre ke to be’nn, na be’nnen gunen
gukren lleyal chixhje doxhente dan wtane aken dan wnab akre be’nn yell ka’.

Keten to be’nn o cha chkoe be’nn gun ake’ gan nike dan chichjbia ake’ kenaken bnab
akre be’nn yell ka’ lleyal we ake’ be’'nn yell ka’ da gakren le ake’ da gak ake’ rebze
da gun wen ke le ake’, kon kan ba nak da ka’ ba nachjbian.

Yell ka’, na latj gan sjalla be’nn ka’ gurje gana’ cha bi chazrall ake’ ke dan da bro
ake’ xnezen, wak chej ake’ gan llak yel korchis ke dani, nench’na bi te’ dani ke to da
ba nachjbia. Dan ba nioj ket llat ke dazed ki wen di’ll cha gak kan linab aken.

Balan ake’ bnes ka’

B. Latjyell-lion, yell xhen ka’, na yell ka’, na ke to yell-liw dan ba nbanle yell xhen ke siten,
de wzoa ake’ to ga ko ake’ xneze, na wia ake’ bixhan gun ake’ nench’na ko ake’ xneze ke
bal dazed ka’ sjade, da gap dan nake’ ke’ be’nn ka’ gurje raw rall ake’n, nench’na su kwexh
ake’ wen, na cha ake’ txhen kone be’nn yell yub akre, na kone be’nn line’ di’ll da gurjren
ake’, na gap ake’ ya’ yeo ka’' na bayix ka’, doxhente da ki de we ake’ xtille gakren gun ake’
kone be’nn yell ka’.

Nech’na gak ke da ki, be’nn ka’ nak korchisen llayal gun ake’:

Akren ake’ nench’na kwej raw be’nn yell ka’, na latj gan sjalla be’nn ka’ gurkse gana’
nench’na gak wen ke raw yelnban ke ake’, na ke su kwexh ake’ wen, doxhente dani
kone xbab da ka’ ba biaj xtillen da akren mellen llitj raw yellen, na da akren ke gapchi
ake’ da ka’ sjade raw yell-liw ke aken, da llasllan ake’, ka ayer, na nbas da sjade raw

ralla ken, na yoyte da llasllan ake’ nench’na llwa’on le ake’, na akre ke gun ake’ ka
gunlen ake llin raw yell-l’'on, nench’na bi gunlen ake’ llin da ka’ ba nunchao ake’ da
ka’ dlleyin.

Dan ba nioj dan ba nachjbian wen di’ll bixha ke da ka’ akren nench’na cho xneze, na
kwej raw mell dan llitj raw yell ka’, na wayunbien llinlao dan llun be’nn yell ka’, le dani
naken to da llakren kan zubexh be’nn yell ka’.

Ko ake’ xneze koren dan ba nioj nachjbia nak dalixhej, na rebze, mell dan we ake’
yell ka’ da ka’ gunlen be’nn yell ka’ llin, na be’nn ka’ gurjse gana’ wia ake’ akre gunlen
ake’ mellen llin.

Si ake’ da nak da braw nench’na wayunbie akre’, na wkoej ake’ da nap yellen da nak
ke ake’, na llin da llun ake’ kone niana ake’, na yel sin da nes akre, wayia, wakoell,
na da naw be’nn yell ka’ llun ake’, na be’nn ka’ gurjse gana’, doxhente daki gun aken
kone baran ke dan ba nioj dan ba nachjbian.

Gunli ake’, na koltip ake’gan wroe wsed akre di’ll wrall ka’, na ke suren ake’ wen yell
yub akre kone da ki:

a) Dan wroe wsed akre ke wzoj ake’ lo yo’' xkoer ka’, bi sak akren mell na wroe
akre le ake’ kon kan ba zubexh ake’ raw yell ke aken, na ke di’llen line’ ake’ raw
yell ke aken;

b) Wia ake’ nench’na su be’nn wsed akre ke subexh be’nn yell ka’, na akre wsed
akre lo yo’ xkoer ke be’'nn yell ka’;

c) Gakren ake’ yoyte xkuid gurj raw yell ka’, na bi lljak biteze xkoer;

d) Llpe akre gat chopre di’ll lo yo’ xkoer ka’, na doxhente dani gun aken txhen kone
be’nn yell ka’, gan sjalla be’nn ka’ gurse gana’,

e) Gun ake’ na wpe akre lo yo' xkoer ka’, na wayunbie akre dan bkoan be’nn gur
ka’ ke yell ka’, na be’nn ka’ gurje raw yellen, le naken da brao latj gan nbanle
siten, na lekse ka’ da su ake’, na cha ake’ txhen kone be’nn yell yub akre, na bi
sichill ake’ be’nn nak be’nn yell yubre, leska bi gun ake’ le ake kaze ni ke klor ke
xper ake’ ka' o cha dan nak ake’ be’nn yell yubre.

Gun ake’ nench’na waslliw ake’ yoyte gan llun ake’ rmell, ke latj yell-liw ke siten, na
gun ake’ kwent yoyte be’nn yell ka’, na wayumbie akre rmell wrall.

Wia ake’ ke yej gaw ake’ da nak dogar, na bidao ka’ yian.

Wia ake’ nench’na gak wen ke be’nn yell ka’, na latj gan sjalla be’nn ka’ gurse gana’,
na ga wadil wallay ake’ na cha nbaraz, na ga gun ake’ nu witj, na ga kwej ake’ mell

nench gunchao ake’ yo’ ke ake’, na waslli ake’ da ka’ gakren nench’na su ake’ wen
lo yo' rill ake’, na gaken txhen kone da ka’ ba nap aksen da ka' ba numbie akre raw
yell ke ake’ ka'.

Na we ake’ latj ke nor ka’ gurse raw yellen, na gun ake’ le ake’ rebze raw yoyte da
gun ake’ nench’na gak wen ke yellen, na latj gan sjalla be’'nn ka’ gurse gana’, na gat
latj ke ake’ chaj ake’ xkoer, na gat latj ke ake’ su ake’, na wazi ake’ yell-liw, na gat
latj ke ake’ bi da lleyal gun ake’ raw ralla aken, na gap ake’ baran da nake ke ake’
ke lla gurj akte.

We ake’ latj na waslliw ake’ da chixjwe o cha da wzene loellj yell ka’, na latj gan sjalla
be’nn ka’ gurjse gana’, kone dan gunchao ake’ na wchirj ake’ tnes ka’ gun aken kone
niana ake’, na yoyte bexne’ da llixjiwe ga wnello, na ga wazillo di’ll bi ba llixjwe to
sete.

Wzoa ake’, na we ake’ latj nench’na yell ka’, na latj gan sjalla be’'nn ka’ gurjse gana’
gak si ake’, gun ake’, na wchab ake’, waslliw ake’, na ku ake’ xneze yoyte da llixjwen,
na da kub ka’ ba llixjwen na leska wia ake’ ke to ga zerao chixjwe akre, na gunlen
ake’ llin di’ll wrall ke ake,” na da nak dogar ke raw yell ke ake’ ka’.

We ake’ latj ke yell ka’ nench’na gak gunlen ake’ llin da ka’ llixjiwen, na gak ake’
rebze, na su ake’ wen kone be’nn yell yub akre, na bi gun akre le ake’ kaze nench’na
wroe akre da ka’ sjade raw ralla ken.

Gakren ake’ llin ka’ llun aken, na wia ake’ nench nawse gunen wen willjwani ke ake’,
na chitj mell ke ake’ kwasru, na gat llin ke ake’, na gak gunlen ake’ llin da kub ze llra
da akren le ake’, na da ka’ naw akse llunlen ake’ llin nench’na waslliw ake’ ke da ka’
llun ake’ raw ralla aken nench’na gak ake’ rebze raw da ka’ si aken, na da ka’ got
aken.

Wia ake’ ke ku ake’ xneze nench’na walaroa ake’ dazed ke yell ka’, na be’nn yell
zajzo gayubre latj gan nbanle sit, na do latj yell-liw yubre doxhente dani gun aken ki:

a) Wazak akre kan zubexh be’nn yell ka’ gurse raw rall aken, na be’nn yell ka’ zajzu
gayubre raw latj yell-liw ke siten;

b) Wia ake’ nench’na gun ake’ wen ke be’'nn ka’ llun llin lix, na be’nn ka’ llun llin yo’,
na be’nn bi nak wen;

c) Gakren ake’ nench gak wen gan llun ake’ nor ka’ rmell, na lekse ka’ gakren ake’
nench’na wroe wsed akre ke gaw chao bidao nor ka’, na bidao biew, na bi weo

be’nn sjanak xa’ xna akbe be’nn yell zajzu gayubre;

d) Gapteze gap ake’ baran dan sjanake ke ake’ ke lla’ gurj akte, na



e) wroe akre kone yel baran da nak dogarj ke ake’, na da ka’ nak ke yell ke aken,
na gat latj ke ake’ raw doxhente da gun nench cha ake’ wen kone bich loellj ake’
na kone be’nn yell.

Dan ba nachjbian ne’n akren gun be’nn yell ka’ zajzu gayubre nench’na naw akse
gak ake’ be’nn latj yell-liw ke sit ni, na ke suren ake’ wen rall ake’ gan gurj aken.

XIV. Wnab akre be’nn yell ka’ gurse gana’ bidan llwia ake’ gun ake’ raw xop izen wnebia
ake’ latj yell-liw ke siten, na da ka’ wia ake’ gun ake’ yell xhen ka’, na yell ka’, na yell
xhen ke siten, na chetkarize de da wchis ake’ bi da llayun ake’ xbab.

XV. Whnab ake na akren ake’ be’nn yell ka’ gurse gana’ kone be’nn ka’ ze rawraz aken
ket ze si ake’, na gun ake’ dan ba bdichjbia aken da bi gun wen ke raw yelnban ke
ake’ o da sjade gan zu aken, kon kan kan nioj to kwen chinnen da naw daki da nun
len txhen A to kwen dan ba nachjbia.

Gan sjalla be’nn ka’ ligu xneze ke doxhente latjen nbanle siten, na gan sjalla be’'nn ka’ ligu
xneze ke be’nn yell xhen ka’, na yell ka’ bayu rallna aken lleyal gun ake’ ke’ke mell ka’ chis
aken, na ne’ ake’ akren gunlen aken llin, nench’na be’nn yell ka’ wia ake’ akre ke gunlen
aken llin kon ka dan ba nachjbian ke dani.

C. Gan nioj xne’ da ka’ ba nachjbian, llayunbien yell ka’, na yell gan sjalla be’'nn gasj ka’
sjalla gan nbanle siten, le naken to kwen ke zubexh ake’, na ke da naw ake llun ake’ ke latj
yell-liw ke siten, na gun ake’ kan ba llia le dan da naw daki nun len txhen da ka’ ba bdello
trase ke to kwen dan ba nachjbian, nench’na gat latj ke ake’ si ake’ banes da sjade latj gan
zajzu aken, na bi da lleyal gun ake’ kan ba nioj le xne’ dan ba nachjbian, na de latj ke ake’
kwej korchis ke ake’ kon kan ba nak dan ba bdichjbia aken nench’na cha ake’ wen kone yoy
be’nn sjalla latj ke sit ni.

Yell ka’, na yell gan sjalla be’nn gasj ka’, nak xhi'nn xhasoa be’nn gas ka’ sjalla chla nis,
be’nn ka’ jaxi ake’ na guy ake’ latj ke sit ni kan bed be’nn ka’ badlan ake’ siten, na nsa ake’
ke da naw ake’ llun ake’, na ke zu bexh ake’, na le aken llayunbie kwin ake’ ke be’nn yell
yub akre.

Yell ka’, na yell gan sjalla be’nn gasj ka’ dan ba nachjbian llayunbien korchis ke ake’ ka’ raw
yell ke aken, na llayunbien da nake ke ake’ ke lla’ gurj akte, na da lleyal gun ake’, na yell-
liw ke ake’, leska de latj ke ake’:

I.  Gapchi ake’ da naw ake’ llun aken, akre ke zu bexh ake’ na doxhente da nak ke ake’,
na da nxenlall ake’ na doxhente da de ke ake’ da nak da zak da de batnate, na yel
wao ke ake’, na yel sin da nes akre, na da llen akre da llzoa le ake’ nbaraz, na ke llin
da llun kone nia na ake’ kon kan ba nioj le dan ba nachjbian;



Il.  Wchab ake, na da wayunbie akre, na gapchi ake’ yel sin ke ake’ ka’, bi da zak we
ake’ na wnes aken le da ka’ ba sjade latj yell-liw ke siten, na lleyal wnes aken lo yo’
xkoer ke latj yell-liw ke siten, na

lll. Lleyal wnes ake’ le ake’ ket llabab ake’, na bale be’nn zu latj yell-liw ke sit ni, na bida
wnab akre le ake’ ket llde ake to kwen wej, na gan llabab ake’ llwia ake’ akren gun
ake’ keten llebab aken nench’na wnes ake’ le ake’ kan llayunbie kwin ake’.

D. Gan nioj yoyte da ka’ ba nachjbia ke doxhente latj gan nbanle siten, na latj yell-liw ke
sit ni llayunbien nor ka’ gurj to raw yell, na no’r gasj ka’ nench’na gun ake’ txhen, na gak
ake’ rebze raw doxhente da ka’ llun yell ke ake’ ka’, da llayirj gak wen ke yell ke ake’ ka’
rawe bidan ku ake’ xnezen, na de latj ke ake’ chaj ake’ xkoer, na gak ake’ rmell, na gat yell-
liw ke ake’, na da nake ke ake’ ke lla’ gurj akte.

Llayunbien na llwen latj ke bidao ka’, na bi weo ka’, na bi llaban ka’ gur raw rall akben, na
be’nn gasj ka’ nench’na wnenina ake’ kone di’ll dan line’ aken nench’na nes akre kwasru
bidan lleyal si ake’ lo yo’ xkoer ka’, na gan gun ake’ le ake’ rmell, na bida gakren le ake’ ke
llin ke ake’, na billre da yubre. Nench’na bi gun akre le ake’ kaze, na bi gadyi ake’, na bi
wsakzi ake’ nor ka’ yian, na gun ake’ da akren nench’na se ake’ xnid, na wia ake’ akre ke
gun ake’ ke da ka’ ba bio da ba benle le aken, da ka’ llwie ake gun aken lleyal gapen baran
kan zubex be’'nn yell ka’.

Latj yell-liw ke siten, na yell xhen ka’, na yell ka’gun ake’ da ka’ lleyal nench’na gak ke da
ka’ ba bayunbie akre gan nioj yoyte da ka’ ba nachjbia ke doxhente latj gan nbanle siten, na
bi gun ake’ kaze, na bi yebaj ake’ kale, na bi gun ake’ ke’ke lirere be’nn ka’ gurj to raw yell,
na be’nn gasj ka’.

Dan ba nachjbian ke doxhente latj yell-li'on ke siten, de wian akre gap ake’ baran, na gunli
ake’ da ka’ nak ke yell ka’, na be’nn gasj ka’ gan nioj yoyte da ka’ ba nachjbia ke doxhente

latj gan nbanle siten.

Da ka’ ba nachjbia ke yell xhen ka’ de wian nench gak doxhente ke dan ba nioj to kwen dan
ba nachjbian, raw gan ba nban akre wnebia ake’.

Yeto chop da trase

Danell. Da ni dan ba nachjbian gunlen aken llin bateyure ke chixjwe akre le yich dan llixjwe ke
latj yell-liw ke siten.

Da wllope. Keten ba llunlen aken llin dan ba nachjbia ni, billbi zak da ka’ wllun ke dan ba nioj
le dani.



Da wyone. Gan sjalla be’nn ka’ ligu xnezen raw to gayoa tap ralj lla’, surawzen ke llan chas
dan gunlen ake’ llin dan ba nachjbian, de gun akeN nench’na yoyte da ka’ ba nachjbia gaken
txhen na kone dan ba nachjbia ni.

Da wdape. Be’nn lliraw linebia siten lleyal wache’e da ka’ ba niojen nech’na gak baren, na
gapen baran da ka’ sjanak ke yell ka’, na yell gan sjalla be’nn gasj ka’, da ka’ llayunbie yich ni,
doxhente dani raw to gayoa tap ralj lla’ da suraw wrab ake’ keten suraw gunen llin dan ba nachjbia
ba niojen.

Da wgaye. Raw chonn kwen korchis ka’ rawe gan lleyal ku ake’ xneze de wacha ake’ kon ke
da lleyal wacha ake’ raw da ka’ ba nioj nench’na gunli ake’ dan de ke yell ka’, na yell gan sjalla
be’nn gasj ka’, na we ake’ latj ke koaj korchis ke ake’ ka’, na bi llin ka’ llwie ake’ gun ake’doxhente
dani de gaken txhen kone dan ba nachjbia dan ba nioj ke latj gan nbanle siten, na leska de
wayunbie akre na gap ake’ baran da nake ke ake’ ke lla’ gurj akte; doxhente dani raw to gayoa
tap ralj lla’ da suraw wrab ake’ keten suraw gunen llin dan ba nachjbia ba niojen.

Da wxope. Gaxt ka’ gak nike dan balla ni, chajen raw da ka ba ben ake’ xbab ke dani,
chetkarize de da wacha ake’, doxhente dani de wia aken kone dan ba niojen ke da ki, kelen’na bi
gak waslliw ake’ gaxt ka’ raw izen lleyal.

Da galle. Be'nn lliraw linebian gunee nench’na yich ni de waxill aken kone di’ll wrall ka’ line’
ake’ raw yell ka’, na gunee nench’na chixjwe akren.

Da xon. Nench’na wzejnie akre ke dan ba nioj gani de gun ake’ kwent gan nioj yoyte da ka’ ba
nachjbia ke doxhente latj gan nbanle siten, na da ka’ ba nachjbia ke doxhente yell-liw, gan nun
latj yell-liw ke siten txhen.

Yell xhen ke siten, galloa ke beo ga ke iz chop mir tapalloa.- Gerardo Fernandez Norofia.
Be’nnen llirao ligu xnezen ke da ka’ llichjbia aken.- Ifigenia Martha Martinez y Hernandez Be’nnen
nak xan gan ligu ake’ xneze da ka’ llichjbia aken.- Verdonica Noemi Camino Farjat Be’nnen Wazoj
ke be’nn ka’ lize raw raz be’nn yell ka’.- Nayeli Arlen Ferndndez Cruz Wazoj ke be’nn ka’ lize raw

raz be’nn yell ka’.- Lichich xben ake’.

Dan llelaraw da ka’ ba nioj le tapral ga ke gan nak xne’ gan nioj yoyte da ka’ ba nachjbia ke
doxhente latj gan nbanle siten. Nench’na chixjwen, na wia aken, llbaja nada’ be’nn lliraw linebia
yich dan ba nachjbian yo’ gan zoa linebian raw yell xhen ke siten, lla’ chilloa beo ga ke iz chop mir
tapalloa.- Andrés Wazoj ke be’'nn ka’ lize raw raz be’nn yell ake’.- Andrés Manuel L6pez Obrador.-
Lichich xbena.- Gan sjalla ake’ llakren ake’ gan ligu ake xneze yoyte da nak ke siten Luisa Maria
Alcalde Lujan.- Lichich xbene.



